Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

նոյեմբերի        -ի 2013 թվականի N      -Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2002 ԹՎԱԿԱՆԻ ՄԱՅԻՍԻ 2-Ի N 726-Ն ՈՐՈՇՄԱՆ ՄԵՋ

  ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ
 ՄԱՍԻՆ

_________________________________________________

Հայաստանի Հանրապետության կառավարու​թյունը    ո ր ո շ ու մ     է.

1. Հայաստանի Հանրապետության կառավարության աշխատակազմում ստեղծել հակակոռուպցիոն ծրագրերի մոնիտորինգի բաժին, Հայաստանի Հանրապետության կառավարության աշխատակազմի ազգային փոք​րա​մաս​նությունների և կրոնի հարցերի վարչությունը վերակազմավորման ձևով վերա​կազմակերպել ազգային փոքրամասնությունների և կրոնի հարցերով բաժնի: 

2. Հայաստանի Հանրապետության կառավարության 2002 թվականի մայիսի 2-ի «Հայաստանի Հանրապետության կառավարության աշխատակազմ» պետական կա​ռա​վար​չական հիմնարկ ստեղծելու մասին» N 726-Ն որոշման մեջ կատարել հետևյալ լրացումները և փոփոխությունը`

1) որոշման N 1 հավելվածի 14-րդ կետը լրացնել նոր «ժը» և «ժթ» ենթակետերով`
«ժը) ապահովում է կոռուպցիայի դեմ պայքարի խորհրդի կազմակերպա-տեխնիկական աշխատանքների իրականացումը, 
Ժթ) իրականացնում է Հայաստանի Հանրապետության հակակոռուպցիոն ռազմավաության և դրա իրականացման միջոցառումների ծրագրի հաշվետվությունների և միջազգային պայմանագրերով կոռուպցիայի դեմ ստանձնած պարտավո​րու​թյունների կատարման վերաբերյալ զեկույցների մոնիտորիգը:»:
2) որոշման N 2 հավելվածի «Կառուցվածք» բաժնում` 
ա. ուժը կորցրած ճանաչել «2. Ազգային փոքրամասնությունների և կրոնի հարցերի վարչություն» տողը.
բ. լրացնել նոր 21-րդ և 22-րդ կետերով`

«21. Ազգային փոքրամասնությունների և կրոնի հարցերի բաժին
22. Հակակոռուպցիոն ծրագրերի մոնիտորինգի բաժին:»: 
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։

Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
 ՄԱՅԻՍԻ 2-Ի N 726-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ

 ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Հայաստանի Հանրապետության կառավարության 2002 թվականի մայիսի 2-ի «Հա​յաս​տա​նի Հանրապետության կառավարության աշխատակազմ» պետական կա​ռա​վար​չական հիմնարկի կա​նոնադրությունը և կառուցվածքը հաստատելու մասին» N 726-Ն որոշման մեջ փոփոխություն և լրացումներ կատարել ու անհրաժեշտությունը պայմանավորված է այն հանգամանքով, որ ՀՀ կառա​վա​րության աշխատակազմի ազգային փոքրամասնությունների և կրոնի հարցերի վար​չու​թյունը իրեն վերապահված գործառույթներով և իրականացվող աշխատանքի ծավալով համա​պա​տասխանում է բաժնի կարգավիճ ունեցող կառուցվածքային  ստորաբաժանման: Այդ իսկ պատ​ճառով անհրաժեշտություն է առաջացել վե​րա​կազմակերպել ՀՀ կառա​վա​րության աշխատա​կազմի ազգային փոքրամասնությունների և կրոնի հարցերի վարչությունը մեկ այլ ինքնուրույն կառուցվածքային ստորաբաժանման` ազգային փոքրամասնությունների և կրոնի հարցերի բաժնի: Նախատսեվում է նաև, որ բաժնի աշխատողները լինելու են քաղաքացիական ծառայողներ և պաշտոնի են նշանակվելու մրցութային կարգով: Միաժամանակ անհրաժեշտություն է առաջացել ստեղծել հակակոռուպցիոն ծրագրերի մոնիտորինգի բաժինը: Բաժնի ստեղծման անհրաժեշտությունը բխում է ՀՀ հակակոռուպցիոն ռազմավարության 2009-2012 թվականների միջոցառումների ծրագրի 2011 թվականի արդյունքների մոնիտորինգի 1-ին կիսամյակի հաշվետվությունից:  Նախատեսվում է բաժնի թափուր հաստիքային միավորները համալրել ՀՀ կառավարության աշխատակազմի թափուր հաստիքային միավորների հաշվին առանց ներառելու լրացուցիչ ֆինանսական միջոցներ: Միաժամանակ, ՀՀ կառավարության որոշմամբ առաջարկվում է լրացում կատարել ՀՀ կառաավրության աշխատակազմի գործառույթներում ավելացնելով կոռուպցիայի դեմ պայքարի խորհրդի կազմակերպա-տեխնիկական աշխատանքների իրականացման ապահովումը և Հայաստանի Հանրապետության հակակոռուպցիոն ռազմավաության և դրա իրականացման միջոցառումների ծրագրի հաշվետվությունների և միջազգային պայմանագրերով կոռուպցիայի դեմ ստանձնած պարտավո​րու​թյունների կատարման վերաբերյալ զեկույցների մոնիտորիգի իրականացման գործառույթները:
Նախագիծը մշակվել է ՀՀ կառավարության աշխատակազմի անձնակազմի կառավարման վարչության կողմից:   
ՏԵՂԵԿԱՆՔ N  1
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2002 ԹՎԱԿԱՆԻ ՄԱՅԻՍԻ 2-Ի N 726-Ն ՈՐՈՇՄԱՆ ՄԵՋ

  ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՄԲ

 ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

 ԿԱՄ ԲԱՑԱԿԱՅՈՒԹՅԱՆ ՄԱՍԻՆ

«Հայաստանի Հանրապետության կառավարության 2002 թվականի մայիսի 2-ի N 726-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտությունը բացակայում է:

ՏԵՂԵԿԱՆՔ N 2
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

2002 ԹՎԱԿԱՆԻ ՄԱՅԻՍԻ 2-Ի N 726-Ն ՈՐՈՇՄԱՆ ՄԵՋ

  ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԸ ԸՆԴՈՒՆԵԼՈՒ
 ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ  ԲՅՈՒՋԵՈՒՄ  ԾԱԽՍԵՐԻ
 ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2002 թվականի մայիսի 2-ի N 726-Ն որոշման մեջ փոփոխություն և լրացումներ կատարելու մասին» ՀՀ կառավարության որոշման նախագծի ընդունմամբ ՀՀ պետական բյուջեի ծախսերի կամ եկամուտների փոփոխություն  չի նախատեսվում:
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՄԱՅԻՍԻ 2-Ի N 726-Ն ՈՐՈՇՄԱՆ ՄԵՋ

  ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ կառավարության որոշման նախագծի ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առաջարկության հեղինակը (գրության ամսաթիվը, գրության համարը)
	Առաջարկության բովանդակությունը
	Եզրակացություն
	Կատարված փոփոխություն-ները

	ՀՀ ֆինանսների նախարարություն 
	Չի առարկում նախագծով առաջարկվող գործառութային և կառուցվածքային փոփոխությունները կատարել ՀՀ պետական բյուջեով ՀՀ կառավարության աշխատակազմի համար հաստատված ընդհանուր թվաքանակի և պահպանման ծախսերի սահմաններում:  
	
	

	ՀՀ արդարադատության նախարարություն
	1. Նախագծի 2-րդ կետում անհրաժեշտ է ճիշտ նշել Հայաստանի Հանրապետության կառավարության 2002 թվականի մայիսի 2-ի N 726-Ն որոշման լրիվ անվանումը: Մասնավորապես՝ հիշյալ կետում նշված «Հայաստանի Հանրապետության կառավա​րու​թյան աշխատակազմ» պետական կա​ռա​վար​չական հիմնարկի կանոնադրությունը և կառուցվածքը հաստատելու մասին» բառերն անհրաժեշտ է փոխարինել «Հայաստանի Հանրապետության կառավարության աշխա​տա​կազմ» պետական կա​ռա​վար​չական հիմ​նարկ ստեղծելու մասին» բառերով:
2. Նախագծի 2-րդ կետի 2-րդ ենթակետի 1-ին պարբերությունում նշված «հանել «2. Ազգային փոքրամասնությունների և կրոնի հարցերի վարչություն» տողը» բառերն անհրաժեշտ է փոխարինել «2-րդ կետն ուժը կորցրած ճանաչել» բառերով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջները:
3. Նախագծի 2-րդ կետի 2-րդ ենթակետի 2-րդ պարբերությունում նշված «տողերով» բառն անհրաժեշտ է փոխարինել «կետերով» բառով՝ նկատի ունենալով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները:
4. Նախագծի կետերի համարակալումն անհրաժեշտ է վերանայել, քանի որ պահպանված չէ դրանց հաջորդականությունը:

5. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	
	1. Ընդունվել է: Խմբագրվել է:

2. Ընդունվել է: Խմբագրվել է:

3. Ընդունվել է: Խմբագրվել է:

4. Ընդունվել: Խմբագրվել է:
5. Ընդունվել է: Համաձայնեցվել է:

	ՀՀ քաղաքացիական ծառայության խորհուրդ
	Առաջարկություններ և դիտողությություններ չկան: 
	
	


